
	1. Ընթացիկ իրավիճակը և իրավական ակտի ընդունման անհրաժեշտությունը

	2015թ. օգոստոսի 6-ին ՀՀ կառավարությունն ընդունել էր «Համայնքներին գույք նվիրաբերելու մասին» №895-Ա որոշումը, որով նախատեսվում էր ՀՀ Արագածոտնի մարզի Արտենիի և Արագածավանի գյուղական համայնքների համար կառուցված, շահագործման համար ոչ պիտանի, Թաթուլի և Արևուտի գյուղական համայնքների վարչական սահմաններում գտնվող՝ 6,9 կիլոմետր երկարությամբ, 219 միլիմետր տրամագծով, 6 միլիմետր պատի հաստությամբ, 20,400.0 հազ. դրամ գնահատված արժեքով՝ պետական սեփականություն հանդիսացող գազատարի խողովակաշարից 4,4 կիլոմետր հատվածը ՀՀ օրենսդրությամբ սահմանված կարգով նվիրաբերել Արագածավանի, իսկ 2.5 կիլոմետր հատվածը՝ Արտենիի գյուղական համայնքներին՝ գույքն օտարելու և օտարումից ստացված ֆինանսական միջոցները նոր կառուցվող գազատարի համաֆինանսավորման նպատակով օգտագործելու պայմանով: Սակայն, հետագայում պարզվել է, որ վերոնշյալ համայնքների՝ նախկնում խողովակաշար կատարելու նպատակով կատարած ներդրումների չափերը չեն համընկնում ՀՀ կառավարության որոշման մեջ նշված թվերի համամասնությանը: Համայնքների կողմից առաջարկվել է Արագածավան համայնքին տրամադրել 5.8 կմ, իսկ Արտենի համայնքին՝ 1.1 կմ երկարությամբ խողովակաշարի օտարումից ստացված ֆինանսական միջոցները:

	2. Առաջարկվող կարգավորման բնույթը

	Համայնքների կողմից առաջարկվել է Արագածավան համայնքին տրամադրել 5.8 կմ, իսկ Արտենի համայնքին՝ 1.1 կմ երկարությամբ խողովակաշարի օտարումից ստացված ֆինանսական միջոցները: Այդ առաջարկությունը տեղ է գտել ներկայացվող որոշման մեջ:

	3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
	ՀՀ տարածքային կառավարման և արտակարգ իրավիճակների նախարարություն

	4. Ակնկալվող արդյունքը
	Վերոնշյալ  ուղղումը կատարելու դեպքում, գույքը կնվիրաբերվի Արագածավան և Արտենի համայնքներին՝ իրենց կողմից կատարված ներդրումներին համապատասխան, ինչի արդյունքում օտարումից ստացված միջոցները կօգտագործվեն նոր կառուցվող գազատարի համաֆինանսավորման համար:

